
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

2018-ᒥ ᐅᓂᒃᑳᓕᐊᖅ ᐊᐅᓚᑕᐅᓂᖓ ᐅᓗᕆᐊᓇᖅᑐᓂᒃ ᓱᓇᒃᑯᑖᓂ ᓅᑎᕆᓂᕐᒧᑦ ᐱᖁᔭᖅ, 1990-ᒧᑦ 

ᐱᒋᐊᕐᓂᖓ 

ᐊᐅᓚᑕᐅᓂᖓ ᐅᓗᕆᐊᓇᖅᑐᓂᒃ ᓱᓇᒃᑯᑖᓂ ᓅᑎᕆᓂᕐᒧᑦ ᐱᖁᔭᖅ, 1990−ᒥ (ᐱᖁᔭᖅ) ᓄᓇᕗᒻᒥ ᐱᖁᔭᕆᔭᐅᕗᖅ 

ᒐᕙᒪᑐᖃᒃᑯᑦ ᐊᐅᓚᑕᐅᓂᖓ ᐅᓗᕆᐊᓇᖅᑐᓂᒃ ᓱᓇᒃᑯᑖᓂ ᓅᑎᕆᓂᕐᒧᑦ ᐱᖁᔭᖅ, 1992−ᒥ.  ᒐᕙᒪᑐᖃᒃᑯᑦ 

ᐱᖁᔭᒃᓴᖓᑦ ᐊᑐᖅᑕᐅᖕᒪᑦ ᓅᑦᑎᕆᓂᕐᒧᑦ ᓄᓇᓕᖕᓂᑦ ᐊᕕᒃᑐᖅᓯᒪᔪᓂ (ᓲᕐᓗ ᖃᖓᑕᓲᒃᑯᑦ, ᓄᓇᓕᖕᓂᑦ 

ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ ᓄᓇᕐᔪᐊᒥᑦ ᐃᒪᕐᒥᐅᑕᓕᕆᔨᒃᑯᑦ, ᓄᓇᒃᑯᕈᑎᑯᑖᑦ ᐃᓂᖏᑦ ᐊᖅᑯᑎᓪᓗ), ᐅᑭᐅᖅᑕᖅᑑᑉ 

ᐱᖁᔭᖓ ᓄᓇᓕᖕᓂᑐᐊᖅ ᐊᕕᒃᑐᖅᓯᒪᕝᕕᒋᔭᖓᓂ ᐊᖅᑯᑎᒃᑯᑦ ᐊᐅᓚᓂᕆᔭᖏᓐᓂᒃ.   

ᐱᔾᔪᑎᒋᓪᓗᒋᑦ ᒪᓕᑦᑎᐊᕐᓂᖏᑦ ᑲᓇᑕᒥ ᐋᖅᑭᒃᓯᒪᓂᕆᔭᖓᓄ, ᓄᓇᕗᒻᒥ ᐅᓗᕆᐊᓇᖅᑐᓂᒃ ᓱᓇᒃᑯᑖᓂ ᓅᑎᕆᓂᕐᒧᑦ 

ᒪᓕᒋᐊᓕᖏᑦ (ᒪᓕᒋᐊᓕᑦ) ᐋᖅᑭᒋᐊᖅᑕᐅᓯᒪᕗᖅ ᒪᓕᒃᖢᑎᒃ ᒐᕙᒪᑐᖃᒃᑯᑦ ᐊᑐᐊᒐᖏᓐᓂᒃ ᒪᓕᒐᖅᑎᒍᑦ ᒐᕙᒪᑐᖃᒃᑯᑦ 

ᐱᖁᔭᖓᓂ ᐊᖅᑯᑎᒧᑦ ᑐᕌᖓᔪᓂᒃ.   

ᐃᓚᖓᑦ 62 ᐅᓗᕆᐊᓇᖅᑐᑦ ᐅᓯᔭᐅᖃᑦᑕᕐᓂᖏᓐᓄᑦ ᐱᖁᔭᕐᒥ ᒥᓂᔅᑕᓂᑦ ᓴᖅᑭᑎᑦᑎᔭᕆᐊᖃᖅᑎᑦᑎᔪᖅ ᐊᕐᕌᒍᑕᒫᑦ 

ᐅᓂᒃᑳᓂᑦ ᓯᕗᓪᓕᖅᐹᖓᓂ ᑲᑎᒪᓂᖓᓂ ᒪᓕᒐᓕᐅᖅᑎᑦ ᐊᕐᕌᒍ ᖄᖏᖅᓯᒪᓕᖅᑎᓪᓗᒍ. ᐅᓂᒃᑳᖅ ᐅᑯᓂᖓ 

ᓇᓕᐊᖕᓂᑐᐃᓐᓇᖅ ᐅᖃᐅᓯᖃᕆᐊᖃᖅᐳᖅ: 

a) ᐱᔪᓐᓇᐅᑎᑦ ᑕᐃᑲᓃᑦᑐᖅ ᐃᓚᒍᑕᖅ 4(1) ᒪᓕᒃᖢᒍ; 

b) ᐱᓇᔫᑦ ᐋᖅᑭᒃᑕᐅᔪᖅ ᐃᓚᒍᑕᖅ 7(1) ᒪᓕᒃᖢᒍ;  

c) ᐋᖅᑭᒋᐊᖅᑕᐅᔪᖅ, ᖁᔭᓈᖅᑕᐅᒨᖅ ᐅᕝᕙᓘᓐᓃᑦ ᓄᖅᑲᖅᑎᑕᐅᔪᖅ ᐱᔪᓐᓇᐅᑎ ᑎᑎᕋᖅᓯᒪᔪᖅ 10(d) ᒪᓕᒃᖢᒍ;  

d) ᑎᓕᓯᔾᔪᑕᐅᔪᖅ ᐃᓚᒍᑕᖅ 31(1) ᐊᖅᑯᑎᒋᓪᓗᒍ.  

e) ᐅᓂᒃᑳᓕᐊᖅ ᐃᓚᒍᑕᖅ 34(1) ᐊᖅᑯᑎᒋᓪᓗᒍ.  

f) ᑎᓕᓯᔾᔪᑎᑦ ᐃᓚᒍᑕᖅ 35(1) ᐊᖅᑯᑎᒋᓪᓗᒍ;  

g) ᐱᓕᕆᐊᖑᒃᑲᓐᓂᖁᔭᐅᔪᑦ ᐱᒋᐊᖅᑎᑕᐅᓯᒪᔪᑦ ᐃᓚᒍᑕᖅ 36 ᒪᓕᒃᖢᒍ;  

h) ᓄᓇᕗᑦ ᒐᕙᒪᒃᑯᓐᓄᑦ ᐱᓕᕆᐊᑦ ᐅᑎᖅᑎᑕᐅᔪᒃᓴᑦ ᐊᑭᖏᓐᓄᑦ ᐊᑭᓕᖅᓱᕆᐊᓕᖕᓄᓪᓗ ᐃᓚᖓ 38 ᒪᓕᒃᖢᒍ;  

i) ᐱᓕᕆᐊᑦ ᐋᖅᑭᒃᑕᐅᔪᑦ ᐱᔾᔪᑕᐅᓪᓗᑎᒃ ᐱᕋᔭᒍᑕᐅᔪᑦ ᐱᖁᔭᖅ ᒪᓕᒡᓗᒍ ᐅᕝᕙᓘᓐᓃᑦ ᒪᓕᒋᐊᓕᑦ; ᐊᒻᒪ  

j) ᓱᕋᐃᓂᖅ ᒪᓕᒃᑕᐅᒋᐊᓕᖕᓂᒃ ᐱᖁᔭᕐᒥ ᐅᕝᕙᓘᓐᓃᑦ ᒪᓕᒋᐊᓕᖕᓂᒃ. 

ᐱᔪᓐᓇᐅᑎᑦ, ᑐᒃᓯᕋᐅᑎᑦ ᐊᒻᒪ ᐋᖅᑭᒋᐊᖅᓯᒪᔪᑦ 

ᐃᓚᖓᑦ 4 ᐱᖁᔭᕐᒥ ᐱᓇᖅᑎᑦᑎᕗᖅ ᒥᓂᔅᑕᒧᑦ ᐱᔪᓐᓇᐅᑎᑖᖅᑎᑕᐅᓗᓂ ᓅᑕᐅᓂᐊᖅᑐᑦ ᐊᑦᑕᕐᓇᖅᑐᑦ ᐱᖁᑎᑦ 

ᐱᓇᔫᑎᒥᒃ ᑕᕝᕙᓂ ᐱᖁᔭᕐᒥ ᒪᓕᒋᐊᓕᖕᓂᓪᓘᓐᓃᑦ.   

ᐃᓚᖓᑦ 7 ᐊᑐᐃᓐᓇᐅᑎᑦᑎᕗᖅ ᑐᓐᓂᖅᑯᑕᐅᔪᓂᒃ, ᐊᐅᓪᓚᖅᑎᑦᑎᔨᒧᑦ, ᑐᒃᓯᕋᐅᑕᐅᔪᒥᒃ ᐱᔪᓐᓇᐅᑎᒃᑯᑦ. 

ᐃᓚᖓᑦ 10 ᒥᓂᔅᑕᒧᑦ ᐱᔪᓐᓇᖅᑎᑦᑎᕗᖅ ᐋᖅᑭᒋᐊᖅᓯᓂᕐᒥᒃ, ᖁᔭᓈᖅᓯᓂᕐᒥᒃ ᐅᕝᕙᓘᓐᓃᑦ ᓄᖅᑲᖅᑎᑦᑎᓂᕐᒥᒃ  

ᐱᔪᓐᓇᐅᑎᒥᒃ ᐱᔾᔪᑎᖃᕌᖓᑕ.  

ᐱᔪᓐᓇᐅᑎᓂᒃ ᐱᓇᔪᒃᑐᖃᓚᐅᙱᑦᑐᖅ ᑐᓂᔭᐅᔪᖃᓚᐅᙱᑦᑐᕐᓗ, ᐋᖅᑭᒋᐊᖅᑕᐅᔪᖃᓚᐅᙱᑦᑐᖅ, 

ᓄᖅᑲᖅᑎᑕᐅᔪᖃᓚᐅᙱᑦᑐᖅ ᐊᑐᕈᓐᓃᖅᑎᑕᐅᔪᖃᓚᐅᙱᑦᑐᕐᓗ 2018−ᒥ.  

ᑎᓕᓯᔾᔪᑕᐅᔪᑦ  

ᑕᐃᑲᓂ ᐃᓚᖓ 31(1) ᐱᖁᔭᕐᒥ, ᖃᐅᔨᓴᖅᑎ ᑎᓕᓯᔪᓐᓇᖅᑐᖅ ᓇᖕᒥᓂᖃᖅᑐᒧᑦ ᐃᓄᖕᒧᓪᓘᓐᓃᑦ ᐊᓯᔾᔩᖁᔨᓗᓂ 

ᐊᑦᑕᕐᓇᖅᑐᓂᒃ ᐱᖁᑎᓂᒃ ᐃᒪᐃᒃᑯᑎᒃ:  

 ᐃᕐᖓᖅᑐᖃᖅᐸᑦ ᐊᑦᑕᕐᓇᖅᑐᓂᒃ ᐱᖁᑎᓂᒃ ᐴᖅᓯᒪᔪᓂᒃ ᐅᕝᕙᓘᓐᓃᑦ ᐃᖏᕐᕋᔾᔪᑎ ᐅᓯᔪᖅ ᐱᐅᙱᑉᐸᑦ    

 ᑲᖐᓇᑐᐊᖅᐸᑦ ᐃᕐᖓᓕᕐᓂᐊᕋᓱᒋᔭᐅᓗᓂ ᐊᑦᑕᕐᓇᖅᑐᑦ ᐱᖁᑎᑦ ᐴᖏᓐᓂᒃ ᐅᕝᕙᓘᓐᓃᑦ ᐃᖏᕐᕋᔾᔪᑎ 

ᓄᒃᑕᕈᑕᐅᔪᖅ ᐱᐅᙱᑉᐸᑦ; ᐅᕝᕙᓘᓐᓃᑦ   

 ᐊᑦᑕᕐᓇᖅᑐᑦ ᐱᖁᑎᑦ ᓅᑕᐅᔪᑦ ᒪᓕᒐᖓᓂ ᓱᕋᐃᑎᓪᓗᒍ ᐱᖁᔭᕐᒥᑦ ᒪᓕᒋᐊᓕᖕᓂᓪᓘᓐᓃᑦ.  



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

2018-ᒥ ᐅᓂᒃᑳᓕᐊᖅ ᐊᐅᓚᑕᐅᓂᖓ ᐅᓗᕆᐊᓇᖅᑐᓂᒃ ᓱᓇᒃᑯᑖᓂ ᓅᑎᕆᓂᕐᒧᑦ ᐱᖁᔭᖅ, 1990-ᒧᑦ 

ᑎᓕᓯᔪᖃᑐᐃᓐᓇᕆᐊᖃᖅᐳᖅ ᐃᓄᖕᒥᒃ ᓄᖅᑲᖁᔭᐅᓗᓂ ᓄᒃᑕᖅᑕᖏᑦ ᐊᑦᑕᕐᓇᖅᑐᑦ ᐱᖁᑎᑦ, ᐲᔭᖁᔭᐅᓗᑎᒃ 

ᐊᑦᑕᕐᓇᖅᑐᑦ ᑲᐱᖁᑎᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐱᓕᕆᑎᑕᐅᓗᑎᒃ ᓴᐳᔾᔨᔾᔪᑕᐅᔪᓐᓇᖅᑐᓂᒃ ᐃᓅᓯᕐᒥᒃ, 

ᖃᓄᐃᙱᑦᑎᐊᕈᓯᕐᒥᒃ, ᓇᖕᒥᓂᕆᔭᐅᔪᓂᒃ ᐅᕝᕙᓘᓐᓃᑦ ᐊᕙᑎᒧᑦ.  

2018−ᖑᑎᓪᓗᒍ ᑎᓕᓯᔪᖃᓚᐅᙱᑦᑐᖅ.  

ᐅᓂᒃᑲᐅᓯᑦ ᐊᖅᑯᑎᑦ ᓄᒃᑕᕐᕕᐅᓂᐊᖅᑐᑦ ᐱᔾᔪᑎᓖᑦ ᐃᕐᖓᖅᑐᖃᖅᑎᓪᓗᒍ  

ᐃᓚᖓᑦ 34 ᐃᕐᖏᕋᔾᔪᑎᓕᕆᓂᕐᒧᑦ ᐊᑦᑕᕐᓇᖅᑐᓂ ᐱᖁᑎᓂ ᐱᖁᔭᖓᓂ, 1990−ᒥ ᐃᒪᐃᑦᑕᕆᐊᖃᖅᐳᑦ ᐃᕐᖓᖅᑐᓂ 

ᐊᑦᑕᕐᓇᖅᑐᓂ ᐱᖁᑎᓂ ᐅᓂᒃᑳᓕᐊᖑᔭᕆᐊᖃᖅᐳᑦ.   

ᓄᓇᕗᒻᒥ, ᐅᓂᒃᑳᓕᐊᖑᔪᑦ ᓄᓇᑦᑎᐊᕐᒥᑦ ᓄᓇᕗᒻᒥᓪᓗ ᐃᑲᕋᓂ 24−ᓂᒃ ᑯᕕᔪᖃᖅᑎᓪᓗᒍ ᐊᑐᐃᓐᓇᖅᑕᖃᖅᐳᖅ 

ᐅᖃᓗᒡᕕᐅᔪᓐᓇᖅᑐᓂ, ᐱᔨᑦᑎᕋᖃᖅᑕᖅᐳᑦ ᐊᖏᕈᑎᐊᓂ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ, ᒐᕙᒪᖓᑕ ᓄᓇᑦᑎᐊᖅ 

ᒐᕙᒪᑐᖃᒃᑯᓪᓗ ᐃᖅᑲᓇᐃᔭᕐᕕᐊᓂ ᓄᓇᖃᖅᑳᖅᑐᓕᕆᔨᒃᑯᑦ ᑲᓇᑕᒥ ᐊᒻᒪ ᐊᕙᑎᓕᕆᔨᒃᑯᑦ ᓯᓚᓗ 

ᐊᓯᔾᔨᖅᐸᓪᓕᐊᔪᓕᕆᔨᒃᑯᓐᓂᑦ.  ᐊᖏᖃᑎᒌᒍᑦ ᐊᑕᐅᓯᕐᒥᑦ ᐅᖃᓘᑎᖃᖅᐳᑦ ᓈᓴᐅᑎᓂ ᑯᕕᔪᓕᒫᑦ ᓄᓇᕗᒻᒥ 

ᓄᓇᑦᑎᐊᕐᒥᓗ ᐅᖃᐅᓯᐅᓲᖑᕗᑦ.  

2018-ᒥ, ᒪᕐᕉᒃ (2) ᐊᖅᑯᑎᒃᑯᑦ ᓅᑕᐅᑎᓪᓗᒋᑦ ᑯᕕᓚᐅᖅᑐᑦ ᐅᖃᐅᓯᐅᓚᐅᖅᐳᑦ ᓄᓇᕗᒻᒥ ᐃᑲᕐᕋᑦ 24−ᓄᑦ 

ᐅᖃᓗᒡᕕᖕᒧᑦ.  ᒪᓕᒋᐊᓕᑦ ᒪᓕᒃᖢᒋᑦ, ᑖᒃᑯᐊ ᐅᖃᓘᓯᐅᓚᐅᖅᑐᑦ, ᐊᑕᐅᓯᖅ ᐃᕐᖓᖅᑐᕕᓂᐅᓪᓗᓂ ᒪᓕᒋᐊᓕᑦ 

ᒪᓕᒃᖢᒋᑦ, ᑐᑭᖃᖅᑐᖅ ᐃᒪᐃᓚᐅᕐᓂᖓᓂᒃ ᓇᓗᓇᐃᖅᑕᐅᓯᒪᓪᓗᓂ ᐊᑦᑕᕐᓇᖅᑐᖅ ᐱᖁᑕᐅᓪᓗᓂ ᑎᑎᕋᖅᓯᒪᓂᓕᒃ 1 

ᒪᓕᒃᖢᒍ ᑲᓇᑕᒥ ᒪᓕᒋᐊᓕᖕᓂ, ᐃᒪᖃᖅᑎᒋᔪᓐᓇᖅᑐᒥᒃ ᖄᖏᐅᑎᓯᒪᓚᐅᕐᒪᑦ ᐃᒪᖃᖅᑎᒋᔭᕆᐊᖃᕐᓂᖓᓄᑦ 

ᐋᖅᑭᒃᑕᐅᓯᒪᔪᓄᑦ ᐊᑦᑕᕐᓇᖅᑐᓂᒃ ᐱᖁᑎᓂᒃ ᐃᓚᖓᑦ 8 ᑲᓇᑕᒥ ᒪᓕᒋᐊᓕᑦ ᒪᓕᒃᖢᒋᑦ.   

ᐅᑯᐊ ᐃᕐᖓᖅᑐᖃᖅᑎᓪᓗᒍ ᓇᓗᓇᐃᖅᑕᐅᓲᑦ:  

ᐅᓪᓗᖅ ᓇᓃᓐᓂᖓ: ᑭᓲᓂᖓ ᖃᔅᓯᐅᖕᒪᖔᑕ 

2018-04-26 ᐃᖃᓗᒃᑑᑦᑎᐊᖅ 
ᐅᖅᓱᐊᓗᒃ (ᖃᖓᑕᓲᖅᓯᐅᑦ, ᐃᒐᓯᐅᑦ, 

ᐅᕝᕙᓘᓐᓃᑦ ᑭᐊᒃᓴᐅᑎᒧᑦ) 
250 ᓖᑕ 

2018-09-06 ᖃᐅᓱᐃᑦᑐᖅ 
ᐅᖅᓱᐊᓗᒃ (ᖃᖓᑕᓲᖅᓯᐅᑦ, ᐃᒐᓯᐅᑦ, 

ᐅᕝᕙᓘᓐᓃᑦ ᑭᐊᒃᓴᐅᑎᒧᑦ) 
205 ᓖᑕ 

ᐊᐅᓚᑕᐅᔪᑦ, ᖁᑦᑎᖕᓂᖅᓴᒧᑦ ᐅᓐᓂᕐᓘᑕᐅᔪᑦ ᐱᓕᕆᐊᖑᔪᓪᓗ ᐋᖅᑭᒋᐊᖅᑕᐅᔪᑦ  

ᐃᓚᖏᑦ 35, 36 ᐊᒻᒪ 38 ᐱᖁᔭᕐᒥ ᐱᔾᔪᑎᖃᖅᐳᑦ ᒥᓂᔅᑕᐅᑉ ᐊᐅᓚᑕᖏᓐᓂᒃ, ᖁᑦᑎᖕᓂᖅᓴᒧᑦ ᐅᓐᓂᕐᓘᑕᐅᔪᑦ 

ᒥᓂᔅᑕᐅᑉ ᐊᐅᓚᑕᖏᓐᓂᒃ ᐋᖅᑭᒋᐊᖅᑕᐅᔪᑦ ᑭᒃᑯᑐᐃᓐᓇᕐᓄᑦ ᐊᐅᓚᔾᔪᑎᓄᑦ ᐊᑭᓕᐅᑏᑦ ᐋᖅᑭᒋᐊᖅᑕᐅᔪᑦ ᐅᕝᕙᓘᓐᓃᑦ 

ᖁᔭᓈᖅᑕᐅᔪᑦ ᐊᑦᑕᕐᓇᖅᑐᑦ ᐱᖁᑎᑦ.  

2018-ᒥ ᐊᐅᓚᔾᔪᑎᑕᖃᓚᐅᙱᑦᑐᖅ, ᖁᑦᑎᖕᓂᖅᓴᒧᑦ ᐅᓐᓂᕐᓗᒃᑐᖃᓚᐅᙱᑦᑐᖅ, ᐋᖅᑭᒋᐊᖅᓯᒪᔪᖃᓚᐅᙱᑦᑐᕐᓗ 

ᑭᒃᑯᑐᐃᓐᓇᕐᓄᑦ ᐊᐅᓚᔾᔪᑎᓄᑦ ᐊᑭᓕᐅᑎᓂᒃ.  

ᐃᖅᑲᖅᑐᖅᑕᐅᔾᔪᑎᑦ ᐱᕋᔭᒍᑕᐅᔪᓪᓗ  

2018-ᒥ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐃᖅᑲᖅᑐᒐᒃᓴᙳᖅᑎᑦᑎᓚᐅᙱᑦᑐᑦ ᑕᐃᑲᓂ ᐅᓗᕆᐊᓇᖅᑐᓂᒃ 

ᓱᓇᒃᑯᑖᓂ ᓅᑎᕆᓂᕐᒧᑦ ᐱᖁᔭᖓᓂ, 1990−ᒥ ᐅᕝᕙᓘᓐᓃᑦ ᐅᓗᕆᐊᓇᖅᑐᓂᒃ ᓱᓇᒃᑯᑖᓂ ᓅᑎᕆᓂᕐᒧᑦ 

ᒪᓕᒋᐊᓕᖏᓐᓂᒃ, 1992-ᒥ.   

2018-ᒥ ᐃᖅᑲᖅᑐᒐᒃᓴᖅᑕᐅᓚᐅᙱᑦᑐᖅ ᒪᓕᒐᕐᓂᑦ ᓱᕋᐃᔪᓂ ᐱᖁᔭᖓᓂ ᐊᑐᐊᒐᖓᓂᒡᓘᓐᓃᑦ.  


